
Образец бр. 2
Иницијална проценка на влијание на регулативата

Чекор 1: Опис на проблемите, целите што ќе се остварат со нивно решавање и можните опции за решавање на проблемите

1. Опис на проблемите 
Музиката претставува уметност, составена од звуци и тишина искажани во временска единица, а самата нејзина употреба, создавање, изведба, значение, варира во зависност од културните и социјалните аспекти. Таа е составен дел од нашата култура и обележје што нѐ издвојува, но и соединува со другите европски народи. Музичката традиција во Република Македонија бележи свој континуитет и со својата особеност, таа е етаблирана и препознаена како универзална вредност.  

Во последната деценија, македонската  популарна, забавна и народна песна бележи евидентен пад на  продукцијата. Појавата и доминантноста на таканаречениот феномен „турбо-фолк култура“, доведе до искривена перцепција за вистинските вредности на музиката како уметност и култура. Оттука, од исклучителна важност е да се превземат мерки и дејства за унапредување и афирмирање на музичката култура, со кои мерки ќе се унапреди статусот на творецот, но и на репродуктивниот уметник во македонското општество. 
Оттука, заради потребата од создавање на подобри услови за творење, подигнување на квалитетот на домашното творештво и унапредување на македонската музичка продукција, потребно е донесување на закон со кој ќе се регулира начинот и постапката за стимулирање на домашното творештвото, односно постапката за поддршка на домашната музичка продукција.
2. Опис на целите што се планираат да се постигнат со решавање на проблемите

Воочувајќи го горенаведениот проблем, Министерството за култура смета дека со донесување на соодветно решение за горенаведениот проблем би се постигнале следните цели:
· Стимулирање на македонската забавна и народна продукција; 
· Достапност до културните вредности создавани и изведувани од автори и изведувачи од Република Македонија и
· Одговорност, јавност и отчетност во работењето и во користењето на буџетските средства.

3. Идентификација на можни решенија (опции)  
1. Не прави ништо
2. Регулаторно решение –Закон за стимулирање на домашното творештвото (поддршка на домашната музичка продукција)
Чекор 2: Идентификација на трошоци, придобивки и влијанија 

Можни решенија (опција): 
1.ОПЦИЈА 1: НЕ ПРАВИ НИШТО
Опис: 
Опцијата НЕ ПРАВИ НИШТО ќе значи продолжување на моменталната состојба, односно натамошна стагнација на македонската музичка култура и континуиран  пад на македонската музичка продукција.
1. Трошоци 

- Дали опцијата предвидува воведување на нови формалности во смисла на обврска за правните или физичките лица да обезбедат уверенија, пријави, решенија, одобренија, овластувања, согласности, сертификати, дозволи, барања, изјави и други обрасци? Ако да, наведи ги формалностите. 
НЕ

 - Дали опцијата ќе предизвика иницијални трошоци за министерствата, другите органи на државната управа? Ако да, образложи ги трошоците.

НЕ
- Дали опцијата ќе предизвика континуирани трошоци за министерствата и другите органи на државната управа. Ако да, образложи ги трошоците. 
НЕ
- Дали опцијата ќе предизвика иницијални трошоци за правните или физичките лица? Ако да, образложи ги трошоците.  
НЕ
- Дали опцијата ќе предизвика оперативни трошоци за правните или физичките лица. Ако да, образложи ги трошоците.  
НЕ
2. Придобивки
- Опис и опсег на финансиските придобивки за засегнати страни: 
Нема
- Други нефинансиски придобивки за засегнати страни:
Нема
Ризици и претпоставки

Самата опција НЕ ПРАВИ НИШТО претставува ризик за остварување на напреднаведените цели и развој на домашната музичка продукција.

3. Останати влијанија
	Тип на влијание проценето во проценка на влијание на регулативата
	ДА/НЕ
	Анализи приложени во прилог
ДА/НЕ

	Влијание врз националната конкурентност
	НЕ
	НЕ

	Влијание врз социјално исклучените и ранливи групи
	НЕ
	НЕ

	Влијание и ефекти на регулативата врз родовите аспекти и еднаквоста
	НЕ
	НЕ

	Влијание врз животната средина
	НЕ
	НЕ

	Влијание/значителна политичка промена на пазарната економија вклучувајќи испитување на влијанието врз потрошувачите и конкурентноста
	НЕ
	НЕ

	Влијание врз правата на граѓаните 
	НЕ
	НЕ

	Дали предложените решенија вклучуваат значителни тешкотии за усогласување
	НЕ
	НЕ


Чекор 3: Консултации
· Министерства и други органи
· истакнати уметници, изведувачи, текстописци, аранжери, продуденти и музички уредници
Чекор 2: Идентификација на трошоци, придобивки и влијанија 
Можни решенија (опција): 

ОПЦИЈА 2: Регулаторно решение – Закон за поддршка на домашната музичка продукција
Опцијата донесување Закон за поддршка на домашната музичка продукција ќе значи решавање на горенаведениот проблем и создавање на правна рамка преку која во следните десет години ќе се применува своевидна субвенција за музичките уметници, творци и за сите учесници во музичката индустрија со што ќе се поттикне процесот на создавање и унапредување на македонската популарна забавна и народна музика, како и продукцијата на детски песни.
Опис:
Оваа опиција утврдува Јавниот сервис Македонската радио-телевизија-Скопје, со средства од Буџетот на Република Македонија, да субвенционира годишно создавање на 150 нови композиции од областа на забавната и на народната музика и 50 детски композиции. Композициите од областа на забавната и народната музика се систематизирани во категории и тоа: категорија „таленти“, категорија „афирмиран изведувач“, категорија „истакнат изведувач“, категорија „врвен изведувач“, категорија „ѕвезди“, категорија „композиции со кои се афирмираат семејните вредности или многудетните семејства“ и категорија „композиции со кој се афирмира историјата на Македонија.

Јавното претпријатие Македонска радио-телевизија – Скопје објавува квартални конкурси во текот на годината и тоа во декември, април, јуни и септември на кои се врши изборот на композициите. На конкурсот може да конкурира изведувач како поединец или група изведувачи со композиција која досега не е јавно изведена. Заради поттикнување на домашното творештво, изведувачот и авторите на композицијата треба да се државјани на Република Македонија, а продуцентот на аудиозаписот и на видеозаписот треба да се правни лица регистрирани во Централниот регистар на Република Македонија.
Изведувачот којшто поднесува барање на конкурсот треба да достави склучен преддоговор или договор со авторот на музиката, авторот на текстот, авторот на аранжманот, продуцентот за аудио и видеозаписот за композицијата за која поднесува барање на конкурсот, а со цел за заштита на авторските и сродните права. Заради стимулирање на оригинални и неизведувани композиции, изведувачот којшто поднесува барање на конкурсот треба да достави и изјава од авторот на музиката, авторот на текстот и авторот на аранжманот дека доставената композиција е оригинална и дека не била претходно изведувана. Заради стручна оценка на квалитетот на композицијата, изведувачот задолжително треба да достави и композиција напишана во два идентични клавирски изводи со испишан хармонски текст и три идентични примероци на текст напишан на македонски јазик, со кирилско писмо, односно на јазикот на заедниците, како и демоснимка или финална снимка на композицијата. По исклучок, изведувачот кој конкурира во категоријата „ѕвезди“ на конкурсот доставува само барање, без да достави во прилог композиција напишана во два идентични клавирски изводи со испишан хармонски текст и три идентични примероци на текст напишан на македонски јазик, со кирилско писмо, односно на јазикот на заедниците, како и  демоснимка или финална снимка на композицијата.  Ако за композиција избрана на конкурс, во согласност со овој закон, во судска постапка се докаже дека е плагијат, изведувачот, односно авторот на музиката, на текстот и на аранжманот нема право да учествува на наредните конкурси.
Во овој случај изведувачот е должен да ги врати средствата добиени за композицијата. Забраната за учество на конкурсот се објавува на Веб страната на Јавното претпријатие Македонска радио-телевизија – Скопје. 
Со законот се утврдени износите со кои се финансиираат композициите избрани на конкурсот. Така композициите во: категоријата „таленти“, категоријата „афирмиран изведувач“, категоријата „истакнат изведувач“, категоријата „врвен изведувач“, категоријата „композиции со кои се афирмираат семејните вредности или многудетните семејства“ и категоријата  „ композиции со кои се афирмира историјата на Македонија“  се финансираат со средства во износ од 3000 евра, од кои 1500 евра се за изработка на аудиозапис на композицијата, а 1500 евра се за изработка на видеозапис за композицијата. Композиција од категоријата „детски песни“ се финансира со средства во  износ од 400 евра наменети за изработка само на аудиозапис. Композиција од категоријата „ѕвезди“ се финансира со средства во износ од 4500 евра, од кои 3000 евра се за изработка на аудиозапис на композицијата, а 1500 евра се за изработка на видеозапис за композицијата. Изработката на аудиозапис и видеозапис за композицијата е со цел композициите прифатени на конкурсот на страната на Јавното претпријатие Македонска радио-телевизија – Скопје да бидат емитувани покрај на радијата и на телевизиските програми.

Заради објективност во постапката за избор на композициите доставени на конкурсот, Јавното претпријатие Македонска радио-телевизија-Скопје составува листа од 50 лица, автори на музички дела (музика, текст и аранжман), изведувачи, продуценти на аудио односно видеозаписи и музички уредници во радиодифузни организации од која, по случаен избор (лотариски систем), се избираат членовите на комисијата која ќе предлага избор по конкурсот. За членови на листата, може да бидат селектирани автори, изведувачи и продуценти на аудио и видеозаписи како и музички уредници во радиодифузните организациио кои исполнуваат критериуми кои се утврдени во самиот закон.
Во закон е утврдена надлежноста на комисијата, при што за секоја категорија надлежноста на комисијата е различна.
Директорот на Јавното претпријатие Македонска радио-телевизија - Скопје по предлог на комисијата веднаш по доставувањето на предлогот на комисијата донесува одлуки за резултатите на конкурсот, кои се објавуваат на веб-страницата на Јавното претпријатие Македонска радио-телевизија – Скопје. Одлуките содржат податоци и за членовите на комисијата која одлучувала по барањата пристигнати на конкурсот.
2. Трошоци 

- Дали опцијата предвидува воведување на нови формалности во смисла на обврска за правните или физичките лица да обезбедат уверенија, пријави, решенија, одобренија, овластувања, согласности, сертификати, дозволи, барања, изјави и други обрасци? Ако да, наведи ги формалностите. 

НЕ
 - Дали опцијата ќе предизвика иницијални трошоци за министерствата, другите органи на државната управа? Ако да, образложи ги трошоците.

ДА
Опцијата донесување на  Закон ќе предизвика иницијални трошоци за Буџетот, односно Јавното претпријатие Македонска радио-телевизија - Скопје годишно треба да обезбеди средства по основ на финансирање на 200 композиции годишно, во износ од 31.744.000,00 денари (512.000,00 евра) и по основ на исплата на надомест за членовите на комисијата во износ од 280.000,00 денари, или вкупно 32.024.000,00 денари.
- Дали опцијата ќе предизвика континуирани трошоци за министерствата и другите органи на државната управа. Ако да, образложи ги трошоците. 
ДА 

Опцијата донесување на  Закон ќе предизвика континуирани трошоци за Буџетот, во наредните 10 години, по основ на финансирање на 200 композиции годишно во износ од 31.744.000,00 денари (512.000,00 евра) и по основ на исплата на надомест за членовите на комисијата во износ од 280.000,00 денари, или вкупно 32.024.000,00 денари.
- Дали опцијата ќе предизвика иницијални трошоци за правните или физичките лица? Ако да, образложи ги трошоците.  
НЕ
- Дали опцијата ќе предизвика оперативни трошоци за правните или физичките лица. Ако да, образложи ги трошоците.  

НЕ
3. Придобивки
- Опис и опсег на финансиските придобивки за засегнати страни: 
Оваа опција има директни финансиски придобивки за засегнатите страни односно за музичките уметници, творци и за сите учесници во музичката индустрија кои за создавање и изведување на музичките творби ќе добиваат субвенција.
- Други нефинансиски придобивки за засегнати страни:
Нема
Ризици и претпоставки
Недоволно запознавање на засегнатите субјекти со содржината и суштината на Законот, како основа за негова нецелосна имплементација
4. Останати влијанија

	Тип на влијание проценето во проценка на влијание на регулативата
	ДА / НЕ
	Анализи приложени во прилог
ДА / НЕ

	Влијание врз националната конкурентност
	НЕ 
	НЕ

	Влијание врз социјално исклучените и ранливи групи
	 НЕ
	НЕ

	Влијание и ефекти на регулативата врз родовите аспекти и еднаквоста
	НЕ
	 НЕ

	Влијание врз животната средина
	НЕ
	НЕ

	Влијание/значителна политичка промена на пазарната економија вклучувајќи испитување на влијанието врз потрошувачите и конкурентноста
	НЕ
	НЕ

	Влијание врз правата на граѓаните 
	 НЕ
	НЕ

	Дали предложените решенија вклучуваат значителни тешкотии за усогласување
	 НЕ
	НЕ


Чекор 3: Консултации
· Министерства и други органи

· истакнати уметници, изведувачи, текстописци, аранжери, продуденти и музички уредници
Резиме на иницијалната

проценка на влијание на регулативата

1. Краток осврт на преферираното решение/опција: 

Имајќи го во предвид прашањето на обезбедување правна рамка која нуди решенија со кои во следните десет години ќе се применува своевидна субвенција за музичките уметници, творци и за сите учесници во музичката индустрија со што ќе се поттикне процесот на создавање и унапредување на македонската популарна забавна и народна музика, како и унапредување на продукцијата на детски песни, сметаме дека најдобро решение е Опцијата 2: Регулаторно решение, односно донесување на Закон за поддршка на домашната музичка продукција. 
Во таа смисла,  со донесување на закон ќе се стимулира македонската забавна и народна продукција и продукцијата на детски песни и ќе се овозможи достапност до културните вредности создавани и изведувани од автори и изведувачи од Република Македонија.

Со донесување на закон за поддршка на домашната музичка продукција ќе се уредат начинот и постапката на стимулирање на домашното музичко творештво преку поддршката на создавањето нови вокално-инструментални композиции, категориите на композиции, надлежноста на Јавното претпријатие Македонска радио-телевизија-Скопје во финансирањето на композициите, начинот на одлучувањето за изборот на композициите и други прашања релевантни за стимулирање на домашното творештво.
2. Имиња и презимиња на лицата одговорни за подготовка на иницијалната проценка на влијанието на регулативата и предлог законот:
1. Магдалена Диковска, раководител на Одделение

2. Фросина Ѓоршовска, советник;
3. Повереници на Владата на Република Македонија кои ќе се вклучат во презентирање на предлог законот во Собранието на Република Македонија:
д-р Музафер Бислими, државен секретар

м-р Весна Илиевска, Државен советник за правни работи
                                          Изјава од министерот
за комплетната проценка на влијание на регулативата
               Изјавувам дека предложениот материјал за комплетната проценка на 
                                  влијанието на регулативата/ предлог закон
	1.
	Нема влијание
	врз Буџетот на Република Македонија во висина поголема од 600.000.000 денари.

	2.
	Нема влијание
	врз усогласеноста со законодавството на Европска Унија.

	3.
	Нема влијание
	врз постапките или работењето на јавната администрација / врз судството при работа со странки (правни и физички лица) или задолжување на странките од јавната администрација со дополнителен административен товар.

	4.
	Има влијание
	врз економијата и врз обемот на државна помош.

	5.)
	Нема влијание
	врз животната средина.

	6.)
	Нема влијание
	врз социјалната положба на граѓаните.

	7.
	Направено е претходно објавување на текстот на предлогот за донесување на закон во Единствениот национален електронски регистар на прописи и јавно се спроведени консултации со заинтересирани страни. 

Датум на објавување: Текстот на предлогот за донесување на закон е објавен на веб страната на Министерството за култура на: 16.04.2013 година
Вклучени организации и претставници: истакнати уметници, изведувачи, текстописци, аранжери, продуденти
Свое мислење дадоа следниве организации: 
	НЕ


	8.
	Сите забелешки и предлози од заинтересираните страни се земени во предвид.
	ДА

	9.
	Предлог законот е лекториран.
	ДА

	10.
	Спроведени се меѓуресорски консултации. 
	НЕ

	11.
	Дали предлог законот предвидува управна постапка?
	НЕ

	12.
	Доколку предлог законот предвидува управна постапка, дали може да се вгради начелото “молчењето значи одобрување“?
	НЕ

	
	
	


Изјава од министерот

Јас, д-р Елизабета Канческа-Милевска, министер за култура, изјавувам дека ја проучив Иницијалната проценка на влијанието на регулативата и сметам дека дава реален преглед на очекуваните придобивки и потребните трошоци врзани со секоја од идентификуваните опции за решавање на проблемот. 

Потпис на министерот:

................................................................................

